
Nova radosť stala.
1. Nova radosť stala, jaka nebyvala, 
/: nad vertepom zvizda jasna svitu zasijala.:/

2. De Christos rodivsja, z Ďivy voplotivsja 
/: jak čelovik pelenami uboho povivsja.:/
3. Anhely spivajut, slava veličajut, 
/: na nebesi i na zemli mir provozhlašajut.:/ 

4. Prosime Ťa Carju, milosťu bezmirnyj 
/: Daruj ľita štastlivyji ľuďam Tvojim virnym.:/

5. V miri žiťa vesti, i Tobi služiti 
/: i z Toboju v carstvi Tvojem vo vik vikov žiti.:/

Nebo i zemľa nyňi toržestvujut.

1. Nebo i zemľa, nebo i zemľa, nyňi toržestvujut.

Anhely ľude, anhely ľude, veselo prazdnujut. 

 REF. /: Christos rodivsja, Boh voplotivsja, anhely spivajut, carije vitajut, pastyri uhrajut, poklon Mu oddajut, čudo čudo povidajut.:/ 

2. Vo Viflejemi, vo Viflejemi, vesela novina,

čistaja Ďiva, čistaja Ďiva, porodila Syna. 

 REF. /: Christos rodivsja, Boh voplotivsja, anhely spivajut, carije vitajut, pastyri uhrajut, poklon Mu oddajut, čudo čudo povidajut.:/

V Viflejemi novina.

1. V Viflejemi novina, Ďiva Syna zrodila, 

/: porodila v blahodati neporočna Ďiva mati Marija.:/

2. Položila na siňi, v Viflejemskoj jaskyňi,

/: Josif Ďivu potišaje, povivaty pomahaje Mariji.:/

3. Slava Boža i chvala u vertepi nastala,

/: z neba anhely zlitajut, z Synom Božim proslavľajut Mariju.:/

4. Sered temnoji noči, ďivne svitlo bje v oči,

/: jasna zorja zasvitila, de Ďiťatko porodila Marija.:/

5.Nedaleko pastyri pasli stado v doliňi,

/: do vertepa pribihajut, i z Ďiťatkom tut vitajut Mariju.:/
Slava vo vyšnich Bohu.
1. V Viflejemi dnes Marija Prečistá, porodila u vertepi nam Christa. 

/: Slava vo vyšnich Bohu, slava vo vyšnich Bohu,           i mir vsim na zemľi.:/

2. Anhel z neba pastyrjam sja javľaje, i veselu tu novinu zviščaje.

/: Slava vo vyšnich Bohu, slava vo vyšnich Bohu,           i mir vsim na zemľi.:/

3. Pribihajut do vertepu pastyri, i z soboju Isusu nesuť dary. 

/: Slava vo vyšnich Bohu, slava vo vyšnich Bohu,           i mir vsim na zemľi.:/

4. Tut ďiťatku klaňajut sja tri cari do Jeho noh pripadajut v pokori.

/: Slava vo vyšnich Bohu, slava vo vyšnich Bohu,           i mir vsim na zemľi.:/

5. Takže i my Christu poklon oddajme i razom s neběsným chorom spivajme.

/: Slava vo vyšnich Bohu, slava vo vyšnich Bohu,            i mir vsim na zemľi.:/

Koli jasna zvizda.
1.Koli jasna zvizda z neba zasvitila 
/: todi prečistja Ďiva Syna porodila.:/

2. Jak Ho porodila, tak Jemu spivala

/: ľuľaj ľuľaj, Synu Božij bo ja by šče spala.:/

3. Počekaj mamočko, odnu hodinočku

/: doki Ja Ťi neprinesu z raja pelenočku.:/

4.Oj, Synu moj, Synu či by Ty to zrobiv

/: šče lem jedna hodinočka, jak Ty sja narodiv.:/

5. Mamko moja, momko, či bys to virila

/: što Ja stvoriv nebo zemľu i use stvoriňa.:/

Ďivnaja novina

1. Ďivnaja novina, nyňi Ďiva Syna

/: porodila v Viflejemi Marija jedina. :/

2. Ne v carskoj palaťi, no meži bydľaťi.

/: Na pustyňi vo jaskyňi. A treba vsim znaty:. :/

3. Ščo to Boha ista, Marija Prečista

/: i rodila i kormila Jeho, jak nevista.:/

4. Na rukach trimaje i Jemu spivaje

Vsemohuščim Stvoritelem Svojim nazyvaje.:/

5. Moviť: ľuľaj Synu, buď so mnoju vynu,

/: Bo Ty sobi vybrav mene za Maťir jedinu.:/

Božij Syn dnes narodivsja. 
1. Božij Syn dnes narodivsja z vysot  do nas ponizivsja.

/: i z Ďivy netľinnoj i preneporočnoj voplotivsja.:/

2. Porodila Boha Slova, iz koreňa Davidova
/: Božaja nevista Marija prečista Jakimova. :/

3. Našim ťilom oblečesja, a Isusom narečesja,

/: ta bo to už davno prorokami javno, Predrečesja. :/

4. Prišov On svit prosvititi a hrišnikov odkupiti,

/: Od ada strašného, upadku neščasnaho svoboditi.

5. Živuščij Ty vo vysosti, vchoroni nas od smrtnosti,

/: od vojny i hlada, i temnoho ada vo vičnosti.

